
Read the story below and then translate it into English.

Volumnia asks her mother to explain her father’s work.

	 Volumnia erat filia Claudiae. Volumnia matrem rogavit, ‘cur pater 
saepe e domo discedit? per multos dies eum non video.’
	 mater ei respondit: ‘pater discedit quod mercator est. maximam 
navem habet; in nave vinum portat. ita nobis pecuniam praebere 
potest.’
‘id non intellego,’ inquit Volumnia, quae parva puella erat. ‘quis patri 
pecuniam dat?’
	 ‘in Italia agricolae, postquam vinum fecerunt, id vendunt. deinde 
pater et alii mercatores vinum ad nostram urbem ferunt civibusque 
vendunt. multi homines ei pecuniam tradunt, ubi vinum emunt quod 
pater vendit. plurimi cives, quod vinum amant, parati sunt multam 
pecuniam dare.’
	 ‘navem patris,’ inquit Volumnia, ‘videre volo.’ 
	 ‘hodie navis ad portum redit,’ respondit mater. ‘eam spectare 
possumus, portum intrantem.’
	 itaque Claudia filiam ad portum duxit. inter multas naves erat 
una maior quam omnes aliae. Volumnia, simulac patrem e nave 
appropinquantem conspexit, ad eum cucurrit laetissima. 

		  Names

		  Volumnia, Volumniae f.	 Volumnia
		  Claudia, Claudiae f.	 Claudia
		  Italia, Italiae f.	 Italy

		  Words

		  dies, diei m.	 day
		  mercator, mercatoris m.	 merchant
		  navis, navis f.	 ship
		  vinum, vini n.	 wine
		  ita	 in this way
		  praebeo, praebere, praebui	 I provide
		  agricola, agricolae m.	 farmer
		  vendo, vendere, vendidi	 I sell
		  emo, emere, emi	 I buy
		  paratus, parata, paratum	 ready
		  portus, portus m.	 harbour

[Total: 50 marks]

